
1

Indlela Yokuphepha Izinhlupho Eziyisikhombisa 
Ezizayo

2

KwakuseGibhithe, izwe elaliphucuzeke kunawo wonke 
ngalezozikhathi.  Unyaka kwaku ngu 1445 B.C.  
Iminyaka engu 215, abakwa Israyeli babehlala khona - 
ikhulu leminyaka lokugcina, beyizigqila.  OFaro 
ababenomusa, futhi bazi uJosefa bemthanda, 
babengasekho, sebafa.

3

Ababusi abasha babona isizwe sakwaIsrayeli esasikhula 
ngamandla, njengengozi, besaba ukuthi uma 
elaseGibhithe lingahlaselwa yizitha, amaIsrayeli angaba 
sohlangothini lwezitha.  Kanjalo amaIsrayeli enziwa 
izigqila, aphoqwa ukwenza imisebenzi enzima.

4

Eksodusi 1:12!
Kodwa iBhayibheli lithi:  Kepha ngokubahlupa, 

5

kwayikhona banda, basabalala.  Eksodusi 1:12.

6

Eksodusi 2:23, 24!
...Abantwana bakwaIsrayeli babubula ngenxa 
yobugqila, 

7

bakhala;  ukukhala kwabo kwenyukela kuNkulunkulu 
ngenxa yobugqila babo.



23 – Ukuphepha Usizi Oluzayo

2

8

UNkulunkulu wezwa ukububula kwabo;  uNkulunkulu 
wakhumbula isivumelwano saKhe noAbrahama, 
noIsaka, noJakobe.  Eksodusi 2:23, 24.

9

Kwase kuyiminyaka engu 400 uNkulunkulu enza 
isivumelwano noAbrahama maqondana nezizukulwane 
zakhe nokukhululwa kwazo.  Manje, lwaselufikile 
lolosuku ekugcineni.  UNkulunkulu wayekulungele 
lokho, nomkhululi wayesekulungele!

10

Bahlangana - uNkulunkulu noMose.  Kungesikhona 
esigodlweni, kungesikhona phansi kwesithunzi 
sesakhiwo sephiramidi, kodwa ehlane lakwaMidiyane, 
ngasesihlahleni esivuthayo.

11

Eksodusi 3:7 - 8!
Wayesethi uJehova:  Ngibonile nokubona ukuhlupheka 
kwabantu baMi abaseGibhithe,

12

ngizwile ukukhala kwabo ngenxa yabacindezeli babo, 
ngokuba ngiyazazi izinsizi zabo.

13

Ngehle ukuba ngibophule esandleni sabaseGibhithe...  
Eksodusi 3:7, 8.!
Ekhuluma noMose, uNkulunkulu wathi:

14

Eksodusi 3:10!
Ngakho hamba, ngiyakukuthuma kuFaro 

15

ukuba ukhiphe eGibhithe abantu baMi, abantwana 
bakwaIsrayeli.  Eksodusi 3:10.

16

Kwase kuyiminyaka engamashumi amane uMose 
ashiya isigodlo saseGibhithe.  Iminyaka engamashumi 
amane engasalukhulumi ulimi lwabaseGibhithe!  
Eqinisweni, sonke leso sikhathi, wayelusa izimvu 
ehlane.  Kwakungasekho lokhuya kuzethemba ayekade 
enakho eseyiNkosana yaseGibhithe.  Lithi iBhayibheli:

17

Izenzo 7:22!
UMose wafundiswa ukuhlakanipha konke 
kwabaseGibhithe;  waba namandla ngamazwi 
nangemisebenzi yakhe.  Izenzo 7:22

18

Kodwa ehlane, uMose wafunda okungaphezu 
kokuzithoba.  Ngokwelusa izimvu, wafunda 
ukubekezela nobumnene.  UNkulunkulu wabona 
ukuthi uMose manje usekulungele ukukhulula 
uIsrayeli, abe njengobaba ebantwini baKhe.!
Ngokuzithoba, uMose walalela umyalo kaNkulunkulu, 
wakwamukela lokho okwakubonakala ngaleso sikhathi 
sengathi into engasoze yenzeka.

19

Ukusiza uMose ekwenzeni lomsebenzi ongaka, 
uNkulunkulu wayala uAroni, umnewabo kaMose 
(owayeyisigqila eGibhithe) ukuba ahambe ahlangabeze 
uMose.  U Aroni wayengeke agcine ngokwesekela 
uMose, kodwa uNkulunkulu wamkhetha ukuba abe 
yisikhulumi sikaMose njengoba uMose wayekade 
engasalukhulumi ulimi waseGibhithe iminyaka 
eminingi kangako.

20

Izelamani zangena esigodlweni sikaFaro, zisho ukuthi 
zithunywe uNkulunkulu.  Zakhuluma ngegama laKhe, 
zalanda ngamandla aKhe amakhulu.  UFaro, 
ekuziphakamiseni kwakhe, wakubona kuyinto 
engejwayelekile lena.  Phambi kwakhe kumi lezi 
zelamani, esinye kungumalusi owedelelekile 
wakwaMidiyane, ephethe nodondolo lomalusi, omunye 
yisigqila somHeberu.  Bobabili babememezela amandla 
amakhulu kaNkulunkulu abamkhonzayo.!
Kuthe lapho uAroni esho ukuthi baphethe isigijimi 
esivela kuJehova ukuba uFaro akhulule uIsrayeli,  
uFaro, wacunuka, wathi:

21

Eksodusi 5:2...Ngubani uJehova ukuba ngilalele izwi 
laKhe, ngimyeke uIsrayeli ukuba ahambe na?

22

Angimazi uJehova, futhi angiyikumvumela uIsrayeli 
ukuba ahambe.  Eksodusi 5:2.!
Njengoba wayenezinkulungwane zezigqila 
ezimsebenzela mahala, uFaro wayengazimisele 
ukulahlekelwa yizo.  Isicelo sikaAroni saba 
nengwijikhwebu.  Inkosi yenezela umsebenzi phezu 
kwabakwaIsrayeli.

23

Kodwa masinyane uNkulunkulu wayezokwenza loFaro 
oziqhenyayo azi ukuthi ubani uJehova amtshengese 
namandla aKhe.  UFaro wexwayiswa nguMose noAroni 
ukuthi uNkulunkulu uzothumela izinhlupho 
zilandelana ezweni laseGibhithe kuze kukhululwe 
abantwana baKhe ebugqilini.  Isigijimi 
sikaNkulunkulu kuFaro sathi:

24

Eksodusi 7:17.!
Ngalokhu uyokwazi ukuthi nginguJehova...Eksodusi 
7:17.

25

Kungekudala, zaqala izinhlupho.  Zaba yishumi!  
Ngaphambi kohlupho ngalunye, uMose noAroni 
bamexwayisa uFaro ngokwakuzokuza, bethemba ukuthi 
uzokhetha ukukhulula abakwaIsrayeli, kanjalo 
azisindise yena nesizwe sakhe ekuhluphekeni.  Kodwa 
uFaro waphikelela ekuqiniseni ikhanda.  Ngaleyondlela 
izinhlupho zawela ezweni laseGibhithe njengoba 
wayeshilo uNkulunkulu.

26

(Video: 9 sec) Olokuqala, umfula iNayile, eyayikhonzwa 
abaseGibhithe njengesinye sezithixo zabo, yaphenduka 
igazi ngesikhathi uAroni eshaya amanzi ngodondolo.  
Izinhlanzi zafa, nawo wonke amanzi eGibhithe 
abayigazi izinsuku eziyisikhombisa.  Kodwa uFaro 
akavumanga ukukhulula uIsrayeli!

27

Kwalandela uhlupho lwamaselesele agcwala izwe.  
Izigidi zawo - ekudleni, emibhedeni, yonke indawo!  
Kodwa lenkosi enenkani ayivumanga ukudedela 
uIsrayeli aphume.

28

Kwalandela uhlupho lwezintwala.  Lutho, uFaro 
ukudedela uIsrayeli.!
Qaphela ukuthi izinhlupho ezintathu zokuqala zawela 
phezu kwamaHeberu nabaseGibhithe ngokufanayo;  
kodwa eziyisikhombisa zokugcina, zawela 
kwabaseGibhithe kuphela.

29

Eksodusi 8:22 - 23!
Ngalolosuku ngiyakwahlukanisa izwe laseGosheni 
abakhe kulo abantu baMi ukuba kungabikho izibawu 
khona,

30

ukuze wazi ukuthi nginguJehova phakathi kwezwe.

31

Ngizakwahlukanisa abantu baMi nabantu bakho;  
ngomuso siyakuvela lesisibonakaliso.  Eksodusi 8:22, 23

32

Kwalandela uhlupho lwezimpukane ezagcwala indlu 
kaFaro.

33

Emuva kwezimpukane, kwavela isifo esibi ezweni, 
sabulala izilwane emasimini.  Ngalesikhathi, uFaro 
wayenemibuzo.  Ngabe nezilwane zamaHeberu zafa:  
noma zavikeleka njengoba uMose wayeshilo?

34

Eksodusi 9:7!
UFaro wathumela;  bheka, emfuyweni yakwaIsrayeli 
akufanga neyodwa.

35

Kepha inhliziyo kaFaro yayilukhuni, kabavumelanga 
abantu ukuba bahambe.  Eksodusi 9:7

36

Uhlupho lwesithupha kwakungamathumba ebantwini 
nasezilwaneni, kodwa noma kunjalo, usonkanise 
wenkosi, akavumanga ukukhulula abantwana 
bakwaIsrayeli.

37

Isiprofetho esalandela sakhuluma ngohlupho 
lwesichotho.

38

(Video: 8 sec) UNkulunkulu wethembisa ukuthi bonke 
abazikhoselisayo bona nemfuyo yabo abayikufa.  
Lezindaba zahamba ngesivinini ezweni lonke, nempela, 
abaningi baseGibhithe bazikhoselisa bona nemfuyo 
yabo.  Safika isichotho, sihambisana nombane 
nokuduma kwezulu.  Bonke ababengakulungele lokho, 
bafa!

39

(Video: 18 sec) AbaseGibhithe babona ngokusobala 
ukuthi umhlaba ubuswa uNkulunkulu ophilayo, 
nokuthi ukuphepha kwabo kusekulaleleni Yena.  
Imizuzwana emibalwa, uFaro wake wacabanga 
ukulalela uNkulunkulu, akhulule uIsrayeli, kodwa 
kwathi lapho siphela isichotho, waphela nalowo 
mqondo omuhle.

40

(Video: 19 sec) UMose wexwayisa uFaro ukuthi uma 
engavumi ukukhulula abantwana bakaIsrayeli, 
okulandelayo kuyokuba yisikhonyane.  Izinduna 
zikaFaro zethuswa ukuthi kusazolandela olunye 
uhlupho,  zamncenga ukuba azikhulule izigqila, kodwa 
inkosi yenqaba futhi.  Safika isikhonyane njengoba 
bekushiwo.

41

Kwase kufika izinsuku ezintathu zobumnyama.  
Kwabamnyama sengathi buyaphatheka ubumnyama, 
kodwa uFaro waqhubeka nokwedelela uNkulunkulu 
wasezulwini.

42

UMose wayesesho ukuthi kusazofika olunye uhlupho 
phezu kwabaseGibhithe - olokugcina, okungafanele 
luthathwe kalula.  Ingelosi ebhubhisayo yayizodlula 
ezweni phakathi nobusuku, ibulale onke amazibulo 
aseGibhithe - abantu nezilwane.

43

(Video: 15 sec) Futhi, amaHeberu ayengeke athinteke.  
Kodwa ngalesikhathi kwakungenele ukuba 
ngumHeberu noma ukuthi uhlale eGosheni.  Ukuze 
ugweme ukufa, umndeni ngamunye wayalwa ukuba 
uhlinze iwundlu, uchele igazi lalo ezinsikeni 
zeminyango njengophawu lokukholwa 
nokwethembeka kuNkulunkulu.  UNkulunkulu 
wethembisa ukuthi:

44

Eksodusi 12:13!
...Nanxa ngibona igazi, ngiyakudlula kini, 

45

ningehlelwa yisifo sokunibhubhisa, lapho ngibulala 
izwe laseGibhithe.  Eksodusi 12:13.



23 – Ukuphepha Usizi Oluzayo

8

46

Kwaku umbono othathekisayo lowo ngalobo busuku!  
Izinkulungwane zemindeni  yamaHeberu kanye 
neminingi yabaseGibhithe, bemi eminyango bebuka 
obaba bephethe izitsha ezinegazi esandleni, kwesinye 
isandla, kuyihisophi yokuchela igazi ezinsikeni 
zomnyango.  Umuntu angazicabangela ukuthi izibukeli 
ezazikhathazeke kunabo bonke ngalobo busuku, 
kwakungabantwana bokuqala - amazibulo

47

Eksodusi 12 29!
Kwathi phakathi kwamabili uJehova wabulala onke 
amazibulo ezweni laseGibithe, 

48

kusukela kulo izibulo likaFaro owayehlala esihlalweni 
sakhe sobukhosi kuze kube kulo izibulo lesiboshwa 
esasisetilongweni;

49

kanye namazibulo onke ezinkomo.  Eksodusi 12:29.

50

Kodwa akukho nelilodwa ikhaya okwakuchelwe kulo 
igazi njengokusho kukaNkulunkulu, elathintwa yisifo.

51

Kuwo wonke umbuso obanzi waseGibhithe, 
kwezwakala izikhalo.  UFaro eqhaqhazela, 
wakhumbula ukuthi wayehlekise ngoNkulunkulu 
wamaHeberu wathi:

52

Eksodusi 5:2!
...Ngubani uJehova ukuba ngilalele izwi laKhe, 
ngimyeke uIsrayeli ukuba ahambe na? Eksodusi 5:2.  
Manje wayesemazi.  Ngokuzithoba, uFaro nezinduna 
zakhe babiza uMose noAroni, babanxusa ukuba 
bahlanganise amaIsrayeli, baphume baphele ezweni 
lase Gibhithe ngokushesha.  Babesaba ukuthi kungase 
kuvele esinye isigameko sokufa futhi.

53

Phakathi kwamabili, abantwana bakaNkulunkulu, labo 
ababemkhethe njengoMkhululi wabo, bakhululwa.  
Futhi, njengoba wayeshilo uNkulunkulu, 
babesilungisele lesosikhathi.  Begqoke izicathulo zabo, 
bembethe amajazi, babekulungele ukuphuma 
eGibhithe.  Babelibangise ezweni lesithembiso!

54

Ungathi:  Yebo, ngiyayizwa leyondaba, kodwa ibaluleke 
ngani kithina esiphila kuleminyaka na?  Ingabonakala 
sengathi ayibalulekile, kodwa akunjalo.  Empeleni, 
ibaluleke ngokungenakulinganiswa.

55

Niyabona, eTestamenteni eliSha, sithola iziprofetho 
ezimangalisa kakhulu, eziphethe imininingwane 
ngezigameko eziyokwenzeka ngezinsuku zokugcina 
zomhlaba.  Leziprofetho zikubeka kucace ukuthi 
kusazophinda kwehle izinhlupho - kodwa umonakalo 
walezo uyoba mkhulu ukwedlula ezaseGibhithe.

56

Yebo, ngokwesiprofetho seBhayibheli, umlando 
uzoziphinda.  Zizobe zingelona ishumi, kodwa 
isikhombisa.  Ziyophela ngokukhululwa kwabantwana 
bakaNkulunkulu, bengakhululwa eGibhithe, kodwa 
kulomhlaba owahlubukayo.

57

Kodwa njengoba abantwana bakwa Israyeli bake 
badlula ekuhluphekeni ngaphambi kokukhululwa 
kwabo eGibhithe, babona nezinhlupho ziwela phezu 
kwabaseGibhithe,

58

kanjalo abantwana bakaNkulunkulu bayobona 
ukuthululwa kwezinhlupho eziyisikhombisa phezu 
kwababi engakabuyi uKristu.!
Umprofethi uDaniyeli usichaza ngalendlela 
lesosikhathi sokuhlupheka:

59

Daniyeli 12:1!
Ngalesosikhathi uMikayeli uyakuvela, isikhulu 
esiqhamileyo esimela abantwana babantu bakho;  

60

kuyakuba yisikhathi sokuhlupheka esingazange 
sibekhona kusukela ekuveleni kwabantu kuze kube 
yilesosikhathi;

61

ngalesosikhathi abantu bakho bayakukhululwa, bonke 
abafunyanwa belotshwe encwadini.  Daniyeli 12:1.

62

I”vangeli laphakade” liyobe selishunyayelwe 
emhlabeni wonke.  Ubizo lwengelosi yesibili oluthi 
“phumani eBabiloni” noma izinkolo zamanga, luyobe 
selumenyezelwe.  Kubo bonke abantu, ingelosi 
yesithathu iphinde ithi:

63

Isambulo 14:9 - 10!
...Uma kukhona okhuleka kuso isilo nomfanekiso waso, 
elwamukela futhi uphawu ebunzini lakhe noma 
esandleni sakhe,

64

naye uyakuliphuza iwayini lolaka 
lukaNkulunkulu...Isambulo 14:9, 10.

65

Lesi yisixwayiso esishube kunazo zonke ezake zanikwa 
abantu eBhayibhelini.  Kodwa akukho muntu 
oyobekwa uphawu lwesilo noma “aphuze iwayini 
lolaka lukaNkulunkulu” ngaphambi kokuba ingqikithi 
yokukhonza ibekwe ngokusobala kubo bonke abantu, 
bakhethe phakathi kwemiyalo kaNkulunkulu noma 
imiyalo yabantu.

66

Kodwa uma lokho sekwenzekile, umnyango womusa 
uyovalwa okwaphakade ebantwini.

67

Nesimemezelo esibuhlungu siyokwenziwa esithi:  
Ongalungile makenze njalo okungalungile;  
nongcolileyo makazingcolise njalo;

68

kepha olungileyo makenze njalo ukulunga, nongcwele 
makazingcwelise njalo.  Isambulo 22:11.

69

Umsebenzi kaKristu njengomPristi Omkhulu wethu 
ezulwini sewufeziwe.  Izinqumo ngawo onke amacala 
sezithathiwe:  abanye baya ekuphileni okuphakade, 
abanye ekulahlweni kwaphakade.  Umnyango womusa 
kaNkulunkulu usuvaliwe!

70

Lalela sihlobo, uNkulunkulu ngeke asuse abantu baKhe 
zingakadluli izinhlupho.  Bayobe bekhona la, 
emhlabeni kuze kuphele konke!  Bayobe bevikelwe 
ngesikhathi sezinhlupho, njengoba kwakunjalo 
kubantwana bakwaIsrayeli, kodwa ngeke bangabi 
nokuhlupheka nobunzima.  Kuyokuba yisikhathi 
sokuhlupheka kubo bonke abantu.

71

Sihlobo, noma kungazanywa kanjani ukuchaza  
okuyokwenzeka ngaleso sikhathi, amazwi awakwazi 
ukuchaza isimo esiyobe sikhona, lapho ababi 
sebephuza indebe yolaka lukaNkulunkulu 
lungaxutshiwe nomusa.!
UJohane wanikwa umbono walesikhathi esesabekayo 
esiyofika ngaphambi kokubuya kukaJesu 
nokukhululwa kwabantu baKhe.

72

Isambulo 15:1!
Ngase ngibona esinye isibonakaliso ezulwini esikhulu 
nesimangalisayo:

73

izingelosi eziyisikhombisa zinezinhlupho 
eziyisikhombisa  zokugcina, ngokuba kwapheleliswa 
ngazo ulaka lukaNkulunkulu.  Isambulo 15:1.!
Futhi uJohane wabhala wathi:

74

Isambulo 16:1!
Ngase ngizwa izwi elikhulu livela ethempelini, lithi 
kuzo izingelosi eziyisikhombisa, Hambani

75

nithululele emhlabeni izitsha eziyisikhombisa zolaka 
lukaNkulunkulu.  Isambulo 16:1.

76

Ungabuza ukuthi ziyini lezinhlupho ezesabeka kangaka 
ezizothululwa yizingelosi eziyisikhombisa kwababi na?  
Umbuzo omuhle lowo.  Njengoba sifunda 
ngezinhlupho, uzoqaphela ukufana okumangalisayo 
nalezo ezawela eGibhithe.  Ake sifunde ukuthi uJohane 
uthini ngengelosi yokuqala:

77

Isambulo 16:2!
Eyokuqala yaya-ke, yathululela isitsha sayo emhlabeni

78

Kwase kuvela isilonda esibi esinobuhlungu kubantu 
abanophawu lwesilo 

79

nabakhuleka kumfanekiso waso.!
Isambulo 16:2.

80

Mhlawumbe lezo zilonda ziyobe zifana nalawaya 
mathumba afikela abaseGibhithe ngohlupho 
lwesikhombisa.  Noma mhlawumbe ayofana nalawo 
ayekuJobe.

81

Cabanga ngomthelela wohlupho olunje!  Izikole 
ziyovalwa.

82

Amafektri avalwe.  Izitolo ngeke zivulwe.

83

Izibhedlela ziyochichima ngabantu abadinga usizo 
oluphuthumayo, kodwa odokotela nabahlengikazi 
abaningi, nabo bayobe besosizini olufanayo.!
Kuthi kusenjalo, abantu besaphethwe amathumba, 
kuvele olunye uhlupho!

84

Isambulo 16:3.!
Neyesibili yathululela isitsha sayo elwandle;  lwase 
luba yigazi elinjengelofileyo, nakho konke okuzwayo 
okuphila elwandle kwafa.  Isambulo 16:3.

85

Yeka lowombono.  Yeka lelophunga, lapho izilwane 
zasolwandle zikhukhulekela ogwini sezifile.  
Abangcebeleka olwandle bayokweqana, bephuthuma 
ukuphuma olwandle.  Kanti olwesithathu uhlupho 
lunokuxhumana nolwesibili.

86

Isambulo 16:4.!
Neyesithathu yathululela isitsha sayo emifuleni 
nasemithonjeni yamanzi, kwase kuba yigazi.  Isambulo 
16:4.

87

Ake ucabange-nje!  Umuntu uvula umpompi ukuze 
athole amanzi, kodwa esikhundleni samanzi, kuphuma 
igazi!  Ikhona into engashaqisa ukwedlula leyo?!
Kodwa, noma zizimbi futhi zethusa ngalendlela 
izinhlupho zokugcina eziyisikhombisa, uNkulunkulu 
uyobonakala ukuthi ulungile.  Ingelosi ithi:

88

Isambulo 16:5 - 6!
...Ulungile Wena okhona nowawukhona, oNgcwele, 
ngokuba wakunquma lokho,

89

Ngokuba bachitha igazi labangcwele nelabaprofethi, 

90

wabanika ukuba baliphuze igazi...!
Isambulo 16:5, 6.!
Ngelesikhathi ababi bebulawa ukoma, bengenalutho 
lokuphuza, kuyigazi kuphela, kukhona isithembiso 
kulowo ohamba ngokulunga:

91

Isaya 33:16!
...aphiwe isinkwa sakhe, amanzi akhe athembeke.  Isaya 
33:16.

92

(Isambulo 16:8 - 9) IBhayibheli liqhubeka lithi eyesine 
ingelosi yathulula isitsha sayo:  Eyesine yayisithululela 
isitsha sayo elangeni;  lase linikwa ukubashisa abantu 
ngomlilo.

93

Abantu bashiswa ngokushisa okukhulu, kepha 
bahlambalaza igama likaNkulunkulu onamandla phezu 
kwalezizinhlupho,

94

kodwa abaphendukanga ukuba bamdumise.  Isambulo 
16:8, 9.!
Neyesihlanu yathululela isitsha sayo esihlalweni 
sobukhosi sesilo.

95

(Isambulo 16:10 - 11) Eyesihlanu yathululela isitsha sayo 
esihlalweni sobukhosi sesilo;  nombuso waso wenziwa 
mnyama;

96

baluma izilimi zabo ngenxa yobuhlungu babo,

97

Futhi bahlambalaza uNkulunkulu ngenxa yobuhlungu 
babo nangenxa yezilonda zabo,

98

kepha abaphendukanga emisebenzini yabo.  Isambulo 
16:10, 11.

99

Kulezindimana sithola ukuthi lezinhlupho 
aziyikusabalala emhlabeni wonke, futhi aziyikubulala 
ngaso lesosikhathi, ngoba sithola ukuthi labo abaphansi 
kohlupho lwesihlanu bayobe besaphethwe yiminjunju 
yohlupho lokuqala.  Ngokusobala, izinhlupho 
ziyokuwa ngokulandelana kungekona ukuthi ziyokuwa 
kanyekanye, njengoba sibona ukuthi umphumela 
wolunye uhlupho uyozwakala nangesikhathi solunye.!
Uhlupho lwesithupha kuyokube kuyimpi enkulu 
yokugcina, iHarmagedoni.

100

Isambulo 16:12 - 14!
Eyesithupha yathululela isitsha sayo emfuleni omkhulu 
uEwufrathe;

101

kwase kusha amanzi awo, ukuze indlela ilungiselwe 
amakhosi avela empumalanga.

102

Ngabona kuphuma emlonyeni kadrako, nasemlonyeni 
wesilo, nasemlonyeni womprofethi wamanga 

103

omoya abathathu abangcolileyo befana nezingxangxa,

104

Ngokuba bangomoya bamademoni, benza 
izibonakaliso,

105

abaphuma beya emakhosini ezwe lonke

106

ukubahlanganisela ekulweni kosuku olukhulu 
lukaNkulunkulu uMninimandla onke.  Isambulo 16:12 - 
14.!
Kanti iSambulo 16:16 sithi:

107

(Isambulo 16:16) Wayesebahlanganisela endaweni 
ethiwa ngesiHeberu iHarmagedoni.  Umhlaba wonke 
uzokuba nesabelo kulempi yokugcina.!
UJohane wathi:

108

Isambulo 19:11, 14 - 15!
Ngase ngibona izulu livulekile; bheka, nanto ihashi 
elimhlophe.

109

nohlezi phezu kwalo obizwa ngokuthi oThembekileyo 
noQinisileyo, uyahlulela, alwe ngokulunga.

110

Izimpi zasezulwini zamlandela zikhwele amahashi 
amhlophe, zembethe ilineni elicolekileyo, elimhlophe 
nelihlanzekileyo.

111

Emlonyeni wakhe kwaphuma inkemba ebukhali, ukuze 
ashaye izizwe ngayo;

112

...Yena uqobo uyanyathela isikhamo sewayini 
lentukuthelo yolaka lukaNkulunkulu uMninimandla 
onke.  Isambulo 19:11, 14, 15.

113

Isambulo 16:17 - 18, 20 - 21!
Eyesikhombisa yayisithululela isitsha sayo emoyeni;  
kwase kuphuma izwi elikhulu ethempelini

114

esihlalweni sobukhosi, lithi:  Sekwenzekile.

115

Kwase kuba khona imibane, namazwi, nokuduma, 
kwabakhona nokuzamazama okukhulu komhlaba ...

116

Iziqhingi zonke zabaleka, nezintaba azifunyaniswanga.

117

Isichotho esikhulu esisinda njengetalenta sivela 
ezulwini sehlela phezu kwabantu:

118

abantu bamhlambalaza uNkulunkulu ngenxa yohlupho 
lwesichotho, ngokuba uhlupho lwaso lulukhulu 
kakhulu. Isambulo 16:17 - 18, 20 - 21.

119

Abaziyo bathi isisindo sethalente singalingana 
namakhilogram angu 26 (amaphawondi angu 57).

120

Kodwa iBhayibheli lithi iNkosi uqobo iyoyiqeda impi, 
lapho iza igibele ihashi ihambisana namabutho 
asezulwini, ukuzokhulula abantu baYo kulomhlaba 
wesono.

121

Ungahle uthi:  Ngingaqiniseka kanjani ngokuvikelwa 
uNkulunkulu ngesikhathi sezinhlupho na?  Kukhona 
indlela eyodwa kuphela.

122

Uyabona, abantu abakhululwa ezinhluphweni 
zaseGibhithe babebonakalise ukukholwa kwabo 
kuNkulunkulu njengoMkhululi wabo ngokuthi 
bafafaze igazi lewundlu ezinsikeni zeminyango yabo.  
Kuthe lapho ingelosi ebhubhisayo idlula phezu 
kwamakhaya abo, baphepha.  Babelandele iziyalo 
zikaNkulunkulu, benza amalungiselelo afanele.

123

Futhi, abantwana bakaNkulunkulu bayosinda uma 
sekwehla izinhlupho ngoba bayobe bamukele iWundlu 
likaNkulunkulu njengomhlatshelo wabo, bavumela 
igazi lalo ukuba libahlanze esonweni. 

124

Ngendlela esiphila ngayo, siyakhetha khona namuhla 
ukuthi siyokuba ngakuluphi uhlangothi - 
olukaNkulunkulu noma olwaleyo ngelosi 
eyahlubukayo.  Mngane, uma izingelosi ezibhubhisayo 
seziqala umsebenzi wazo, kuyobe sekungasekho 
isikhathi sokushiya uhlangothi okulona uye kolunye!!
Umnyango womusa uyobe usuvalwe unomphelo.  
Zibeke ohlangothini lukaNkulunkulu, uvikelwe yigazi 
likaJesu khona manje.  Amazwi abuhlungu kunawo 
wonke ake akhulunywa atholakala kuJeremiya 8:20

125

Jeremiya 8:20!
Ukuvuna kudlulile, ihlobo liphelile, kepha thina 
asisindiswanga.

126

Kukhona indaba ngomsebenzi wasemahlathini 
eAustralia, owazakhela indlu encanyana eduze nehlathi.  
Kwakungeyona indlu engakanani, kodwa kuyena, 
kwakuyikhaya.  Ngelinye ilanga lendoda ivela 
emsebenzini, 

127

yashaqeka ukuthola indlu yayo sekuyinqwaba 
yomlotha oshunqayo.  Kwakusele kuphele izingodo 
ezishile, nezinsimbi, nazo esezimyama ngenxa yomlilo.  
Yaya kobheka lapho kwakukade kukhona indlu 
yezinkukhu.

128

Yathola inqwaba yomlotha kanye nocingo olushile.  
Isadidekile njalo, yahamba-hamba phakathi kwalowo 
monakalo.  Yabheka phansi ezinyaweni zayo, iso layo 
lakhangwa yinto engejwayelekile - inqwaba 
yezimpaphe ezihangulwe umlilo.  Wayikhahlela 
lenqwaba.  Nicabanga ukuthi kwenzekani?

129

Kwaphuma amachwane amane, ayesinde ngendlela 
eyisimanga ngaphansi kwamaphiko esikhukhukazi.!
Esebenzisa inkulumo emnandi neshaya khona, 
uNkulunkulu ukhuluma ngalokho afisa ukukwenzela 
bonke abantwana baKhe emhlabeni ngesikhathi 
sezinhlupho:

130

IHubo 91:1, 4!
Yena owakhile ekusithekeni koPhezukonke

131

nohlezi emthunzini kaSomandla...

132

Ngezimpaphe zakhe uyakukusibekela, uphephele 
phansi kwamaphiko akhe;

133

ukuthembeka kwaKhe kuyisihlangu nehawu.  IHubo 
91:1, 4.!
Yebo, uNkulunkulu unike isiqinisekiso esimangalisayo 
kulabo abakhetha ukumlandela:

134

IHubo 91:5 - 11!
Awuyikwesaba ivuso lasebusuku, nomcibisholo 
ondizayo emini,

135

nobhadane oluhamba ebumnyameni, nesifo 
esibhubhisayo emini enkulu.

136

Bayakuwa abayizinkulungwane ngaseceleni kwakho, 
nabayizinkulungwane eziyishumi ngakwesokunene 
sakho, kepha akuyikufinyelela kuwe.

137

Uyakubuka nje ngamehlo akho, ubone ukuphindiselwa 
kwababi.

138

Ngokuba uthi:  JEHOVA, uyisiphephelo sami;  
oPhezukonke umenzile abe yinqaba yakho.

139

Awuyikwehlelwa ngokubi, nesifo asiyikusondela 
etendeni lakho.

140

Ngokuba uyakuyaleza izingelosi zaKhe ngawe...!
IHubo 91:5 - 11.

141

(Video: 15 sec) Kodwa ingaba khona into ekukhuthaza 
ngaphezu kwalokhu?  Awufuni yini ukukhoseliswa 
ngaphansi kwamaphiko kaSomandla lapho izinhlupho 
ziqala ukuwela emhlabeni?  Lapho kungasekho indawo 
yokucasha?  UBaba osezulwini ufuna ukukuphephisa,  
akusindise ngehora lokuhlupheka nembhubhiso.

142

Uma unikela ukuphila kwakho kuYena, uzokuvikela 
njengesikhukhukazi siqoqa amachwane aso ngaphansi 
kwamaphiko.  Isinqumo esakho.  Ngiqinisekile ukuthi 
uNkulunkulu ubengathanda ukukwenzela lesinqumo 
ukuze ube naYe kuze kube phakade, kodwa akakwazi 
ukukwenza lokhu.  Uwena kuphela ongenza leso 
sinqumo.  Musa ukulinda.  Senze manje.


